
BESTE BI OLERKARI GAZTE 

Bi argi berri piztu dira gure li-

teratura bizkortzera. Bada zerbait 

une nekegarri auetan. 

Igaz, Z. ARGIAan (132'gn. zen-

bakia, iraillaren 5'ekoa) eman nuen 

Jose Azurmendi eta Mikel Lasa 

beste bi olerkari gazteren zenbait 

berri, ta aurten, legezkoa zait bes-

te biren zeaztasun batzuek ema-

tea: Xabier Lete eta Ibon Saraso-

la. 

Gogo gutxikin ar tu nuen "Ago-

ra"-k eratutako olerki sariketaren 

juradutza. Ez baitira maiz arkitzen 

olerkari interesgarriak, ta gutxia-

go berriak. Aurtengo "Lizardi" sa-

riketa ere ala-olakoa izan zen. 

Etzan berri onik, eta legoak le-

nean. Beraz, esperantza gutxi nuen 

"Agora'ko sariketa ezer baliozko-

rik arkituko nuenik. Nere ustez, ez 

baida sari onik poesia obetuko due 

nik. Baiña, ustea, uste. Zorionez, 

ez da nere ustekoa gertatu. 

Amar poema lan presentatu zi-

ran: asko naiko onak eta batzuek 

on-onak. Batez ere, onetatik lau 

ezin obeak. Aspaldiko urtetan gu-

re artean ezagutu ez degun era-

koak. Erderaz ere, nik neuk, ez 

dakit era berrian obeagorik iraku-

rri dedan. Lau poemen izenak auek 

ziren: 

1) Pekatu zaharrak e ta siñismen 

berria 

Z) Ahuntzaren gauerdiko estu-

lak 

3) Bidez bide 

4) Mindura gaur. 

Laurak ustekabeak izan ziren ne-

retzat. Gaiñera, bat edo kendu ez-

kero, ez nekin zentzuk izan zitez-

kean ere. Bi edo iru, ezagun zan 

poesiaren alorretarako berriak zi-

rena. Laurak zein baiño zein obeak. 

Eta ez zan erreza erabagia artzea. 

Obeto aztertu eta bi alkarrizketa 

ondorean, Pekatu zaharrak eta si-

ñismen barriari eman genion le-

nengoko sari bakarra; Ahuntzaren 

gauerdiko estulak bigarren mailan 

utzirik, baldin eragozpenen bat edo 

sortuko balitz. Mundura gaur eta 

Bidez bide'ren ar tean ez giñan saia-

tu obeo zein zitekean erabagitzen. 

Gero jakin nuen, lenen eta biga-

rren olek Lete eta Sarasol gazteak 

zirela. Berekin, bi argi berri piztu 

dira gure l i teraturan. Gatza t a ke-

mena etzaie palta. Gauza asko 

"Gure adiskidetasunetik indartsuagoak 

aterako gera, 

gizon guztien aterpe zoriontsu izateko" 

(X. LETE) 

"Poeta berriak 

luma berri bat hartu zuen 

gauza zaharrak era berrian esan zituen". 

(I. SARASOLA) 

esan nairik datoz, molde berrien 

bidetik. Ibon'ek ongi dion bezala: 

"Poeta berriak 

luma berri bat har tu zuen 

gauza zaharrak era berrian esan 

zituen 

bide berriak urratu zituen...". 

Zer egiten duenaren eta zer esa-

ten duenaren kontzientzia dute. 

Gure ar tean orain arte egin dan 

olerki maxkal eta epelarekin ez 

daude konforme. Batez ere Lete'k, 

bere guna, gizonaren prolemekin 

bat egin nai du ta erromantiku-

keriak alde batera utzirik, "poesia-

ren poesia" saiatzen du "Poeta 

hoiek" izeneko batean, onela bu-

katzeko: 

"Ai, poeta! 

Gogorra izango da 

zuretzat 

azken juizioko eguna". 

Lete'k bere poeman, ezker t a es-

kubi salatzen ditu mundu ontako 

gaitzak. Golpera, anarkismo erre-

belatu batek eragintzen diola di-

rudi, baiña jarraituz, bere min-

tzaera aldatzen du moralistara ta 

gizonaregan espero du. Orregaitik 

dio: 

"Zure bitzan bakardadea 

sentitzen dezun adiskide hori, 

utsunea ustu, 

bakardadea bete, 

mugak zapaldu, 

begiak argiz lilluratu, 

bihotzaren samiñak aldendu 

nahi dizkitzut". 

Lete, era onetako anaitasunak 

bultzatzen du. Dion bezala: 

"Zure presentzia eta nerea bat 

egingo dira, 

eragozpen guztiak bentzituaz". 

Asierako tremendista ura, itzal-

tzen da biotz samurtasunean, gi-

zonagandikako esperantzak eragin-

da. 

Bregan ikusten da Aresti'ren In-

fluentzia. Baiña, bere poemari, asi 

goitik eta behera, batasunezko bi-

ribiltasun bat ematen jakin du. Ez 

dago alperrikako itzik, tar teka edo 

zein poetak izaten dituan ezkutu 

illunak ere misterioz beterik izan-

go ditu, baiña ez utsik. Orrez gai-

ñera, bere izkuntza, aberatsa ta 

bortitza da. Oiartzuko euskeraren 

giarra nabari zaio. B a i euskera 

ederra. Ene ustean, Gipuzkoan pa-

rerik gabea. Ta orrek laguntzen 

dio gauzak erreztasunez ta mami-

tsu adieraztera. Poemaren biribil-

tasun ber-bera arkitzen degu bere 

euskeran ere. Lete'k ez du ardura-

rik izkuntza nai duen eran men-

peratzeko. 

Ibon Sarasola beste era batekoa 

da. Onek Mikel Lasaren influen-

tzia du agiri-agirian. Era berria-

goko poesi motaren bidetik dijoa. 

Gaurko munduko poesia ondo eza-

gutzen du. Euskeltzaleen ar tean 

gutxiago konprenituko da, bañia 

"gaur eguneko herriak 

ene hitzak on-hartzen ez 

baditu 

biarkoari mintzatuko naiz 

edo 

etzikoari". 

dio berak. Ta, ongi dio. Orain-

dik gure artean ongi ulertuko ez 

dan doiñua darama. L e t e baiño 

misterio geiagorekin mintzatzen da. 

Kapritxuz beteriko olerkiak badira 

ere: 

"Ene barnean 

daramaten astoak ez du 

flauta kasualidadez jo". 

Esango du, bear bada Iriarte ale-

gigilleagandik urruti dagoala esa-

teko. 

Molde berrian artean era oiek 

azaltzen ditu, itzen esan naieri be-

gietarako ere sentidua eman nai-

rik: 

"Parkean, 

azkenengo horria 

herortzen 

dan 

bi 

Jakiñekoa da iritzi guziak ez di-

rala ados etorriko. Poesia konkretu 

ori zergaitik egiten duan? 

"Iñork ez daki zer dan poesia. 

Nik ez dakit zer, 

bainan 

alor agortuak 

ez du fruturik emango 

nik aingura eta denpora eman-

go ditut 

nork emengo du gehiago?". 

Bai batak eta bai besteak ba du-

te gauza ederrik aski. Bide berriak 

irikitzen dizkigute. Euskera bar-

nean poesiaren mundua zabalago 

izatera daramate, frutu berriz orni-

tuaz. 

J. SAN MARTIN 


